1. Dandin: Kavyadarsa, Paricchedas 1 & 2 (6th-7th century)

सहोक्तिः सहभावेन कथनं गुणकर्मणाम् 
अर्थानां यो विनिमयः परिवृत्तिस्तु सा स्मृता   । । २.३५१  । ।
सह दीर्घा मम श्वासैरिमाः सम्प्रति रात्रयः  
पाण्डुराश्च ममैवाङ्गेः सह ताश्चन्द्रभूषणाह्  । । २.३५२  । ।
वर्धते सह पान्थानां मूर्च्छया चूतमञ्जरी   
पतन्ति च समं तेषां असुभिर्मलयानिलाः    । । २.३५३  । ।
कोकिलालापसुभगा सुगन्धिवनवायवः   
यान्ति सार्धं जनानन्दैर्वृद्धिं सुरभिवासराः   । । २.३५४  । ।
इत्युदाहृतयो दत्ताः सहोक्तेरत्र काश्चन  । ।इति सहोक्तिः । ।  
क्रियते परिवृत्तेश्च  किं चिद्रूपनिदर्शनम्  । । २.३५५  । ।
शस्त्रप्रहारं ददता भुजेन  तव भूभुजाम्  
चिरार्जितं हृतं तेषां यशः कुमुदपाण्डुरं  । ।इति परिवृत्तिः । ।   । । २.३५६  । ।
2. Bhamaha: Kavyalamkara (7th century)

विशिष्टस्य यदादानं अन्यापोहेन वस्तुनः   ।
अर्थान्तरन्यासवती परिवृत्तिरसौ यथा   । । ३.४१  । ।
प्रदाय वित्तमर्थिभ्यः स यशोधनमाअदित   ।
सतां विश्वजनीनानां इदमस्खलितं व्रतम्  । । ३.४२  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

परिवृत्तिः-----
#<समन्यूनविशेष्टैस्तु कस्यचित्परिवर्तनं  ।
अर्थानर्थस्वभावं यत्परिवृत्तिरभाणि सा  । । ऊक्स्स्_५.१६  । ।>#

कस्यचिद्वस्तुनो वस्त्वन्तरेण परिवर्तनं परिवृत्तिः  ।
सा च त्रिविधा  ।
परिवर्तनकारकाणां परिवर्तनीयेन सह समत्वान्न्यूनत्वादधिकत्वाच्च  ।
तदिदमुक्तम्--समन्यूनविशिष्टैरिति  ।
तत्र यस्याः समोर्ऽथः परिवर्त्यते तस्या अनर्थस्वभावता  ।
अर्थशब्देन हि उपादेयोऽप्थोऽभिधीयतेर्,ऽथ्यतेऽसाविति कृत्वा  ।
यत्र च साम्यं तभार्थनीयत्वं नास्ति  ।
तेनार्थ्यत्वाभावानुगमात्तत्रानर्थत्वमभिधीयते  ।
अतस्तत्रानर्थस्वभावं परिवर्तनं  ।
यत्राप च निकृष्टपरिग्रहेणोत्कृष्टपरित्यागः क्रियते, तत्राप्यनर्थस्वभावता  ।
उपादेयविपरीतस्योपादानात् ।
अर्थप्रतिपक्षो ह्यत्रानर्थः  ।
अधर्मानृतवत् ।
यता ह्यधर्मानृतशब्दाभ्यां नोत्तरपदार्थ्राभावमात्रमभिधीयते, नाप्युत्तरपदार्थतुल्योर्ऽथः, किं तर्हि एतत्प्रतिपक्षस्यैवाभिधानं, एवमिहाप्यनर्थशब्देन अर्थप्रतिपक्षस्यैवाभिधनं  ।
यथा अनर्थो वैरिणामापतित इत्येवमादौ  ।
तेन यत्रोत्कृष्टेन निकृष्टः परिगृह्यते तत्र दुःखहेतुत्वादरह्थप्रतिपक्षत्वेनानर्थखभावता  ।
यत्र तु निकृष्टेनोत्कृष्टः परिगृह्यते तत्रोत्कृष्टस्य सुखहेतुत्वेनोपादेयत्वादर्थस्वभावता  ।
तदिदमुक्तम्---अर्थानर्थस्वभावमिति  ।
तत्र समपरिवृत्तेरुदाहरणम्---
उरो दत्वामरारीणां येन युद्धेष्वगृह्यत  ।
हिरण्याक्षवधाद्येषु यशः साकं जयश्रिया  । । ऊक्स्स्_५.*१६  । ।
अत्र उरोदानेन उत्साहो लक्ष्यते यश्चात्र लक्ष्यमाणास्यार्थस्योत्साहस्योपायतया प्रतीयते  ।
अभिधेयोर्ऽथो वक्षसो दानं नाम यो हि यत्र वक्ष उद्यमयति स तत्रोत्सहत इति तत्प्रतिभावच्छादितस्योतसाहस्य प्रतितिः तदपेक्षया समेन समस्य परिवर्तनं  ।
उरोयशसोः समत्वात् ।
न्यूनपरिवृत्तेस्तूदाहरणम्----
नेत्रोरगबलभ्राम्यन्मन्दराद्रिशिरश्च्युतैः  ।
रत्नैरापूर्य दुग्धार्ब्धि यः समादत्त कौस्तुभं  । । ऊक्स्स्_५.*१७  । ।
नेत्रभूत उरगो वासुकिः  ।
अत्र--कौस्तुभस्योत्कृष्टस्य निकृष्टरत्नपरत्यागेन ग्रहणान्निकृष्टेनोत्कृष्टस्य परिवर्तनं  ।
विशेष्टपरिवृत्तेस्तूदाहरणम्----
यो बलौ व्याप्तभूसीम्न मखेन द्यां जिगीषति  ।
अभयं स्वर्गसद्मभ्यो दत्वा जग्राह खर्वतं  । । ऊक्स्स्_५.*१८  । ।
भूसीमा पृथिव्या अवधिः  ।
मखो यज्ञः  ।
अत्र अभयेनोत्कृष्टेन निकृष्टस्य खर्वत्वस्य ह्रस्वत्वस्य परिवर्तनं अभिधेयापेक्षया
पूर्वतरोदाहरणवत्प्रतिभाति  ।
तात्पर्यार्थापेक्षया तु नेयं परिवृत्तिः  ।
चत्तद्देवेभ्यः अभयं प्रतिज्ञातं तदुपायभूताया वामनवेषेण स्वर्वतायाः परिगृहीतत्वात् ।
5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

कल्पितोपमया तुल्यं कवयोऽनन्वयं विदुः   । । सूत्र ३.४२  । ।
"कल्पिता"---उल्लिखिता (वा) "उपमा" यस्याः सा तथोक्ता   ।
तथा कल्पितोपमया "तुल्यं" अन्यूनानतिरिक्तमनन्वयमलङ्करणं "कवयः"---तद्विदः "विदुः"---जानन्ति   ।
तथा च कल्पितोपमायां वर्णनाविषयस्य वस्तुनः सौन्दर्यधाराधिरूढस्वसाम्य समन्वयः समुद्भवति   ।
सातिशयत्वसमर्पणसामर्थ्यविरहात्सर्वेषां पदार्थानां भूतानामसद्भतं किमपि काल्पनिकमुपमानमुल्लिखन्तो यथारुचि रुचिराशयाः कवयः परिदृश्यन्ते   ।
(असद्भूतं) समुल्लिखितमिति च पुनरपि परस्परसाम्यनिबन्धनस्तयोरुपमानोपमेयभावः पर्यवस्याति, नान्यत्किञ्चिदतिरिक्तं मनोहारितायाः कारणम्  ।
तथा च लक्षणमुदाहरणं च 
उपमेयोपमां नाम ब्रुवते तां यथोदिताम्  । । टीका ३.१५२  । ।
सुगन्धि नयनानन्दि मदिरामदपाटलम्  ।
अम्भोजमिव ते वक्त्रं त्वदास्यमिव पङ्कजम्  । । टीका ३.१५३  । ।
नाप्यत्र लक्षणमुपमालङ्कारादलङ्कारान्तरस्य कारणम्  ।
पूर्वोक्तया नीत्या तस्य निराकृतत्वात् ।
(उपमानोपमेयभावश्चात्र पर्यायतो भवेत्)   ।
(ते) नोपमानोपमेयभावे (भेद) प्रतिभासोऽभेदप्रतिभासोऽपि सप्र (माणः)   ।
न च उपमानान्तरनिरासलक्षणतात्पर्यादलङ्कारान्तरत्वम्, मुखमिन्दुरित्यादौ उपमानेतरस्वभावगन्धस्याप्यविद्यमानत्वा (त्)   ।
(प्रतिभा) प्रतिभासि प्रौढिप्रतिपादितमभिधाप्रकारवैचित्र्यमात्रमेवात्र विजृम्भते न पुनरलङ्करणान्तरत्वम्  ।
वाच्यान्तरेष्वपि वैचित्र्यान्तरदर्(शनात्)   ।
यथा--- 
तद्वल्गुना युगपदुन्मिषितेन तावत्सद्यः परस्परतुलामाधिरोहतां द्वे  । ।
प्रस्पन्दमानपरुषेतरतारमन्तः चक्षुस्तव प्रचलितभ्रमरं च पद्मम्  । । टीका ३.१५४  । ।
यथा--- 
जनस्य साकेतनिवासिनस्तौ द्वावप्यभूतामभिनन्द्यसत्त्वौ   ।
गुरुप्रदेयाधिकनिः स्पृहोऽ र्थो नृपोऽर्थिकामादधिकप्रदश्च   । । टीका ३.१५५  । ।
अत्र द्वयोरपि प्रस्तुतत्वाद्वर्णनीयसाम्यसद्भावः (न) पुनरलङ्कारभावः   ।
यथा वा--- 
हेलावभग्नहरकार्मुक एष सोऽपि हेला (पदान) परितोषितचन्द्रचूडः   ।
तस्यैव सोऽस्य च....सख्य वा स्यात्श्लाघ्यं द्वयोरुभयथापि तवाद्य तेषाम्  । । टीका ३.१५६  । ।
अत्र पूर्वोक्तमेवानुसन्धेयम्  ।
यद्यप्युपमालक्षणावसरे भावमात्रमित्युभयनिष्ठमलङ्करण माख्यातम्, तथापि तत्राप्रस्तुतत्वादुपमानस्य पराङ्गत्वमुपपन्नम्  ।
इह पुनः प्रस्तुतस्य मुख्यत्वम्  ।
कथं तदिति विचारितमेव   ।
परिवृत्तिरप्यनेन न्यायेन पृथङ्नास्तीति निरूप्यते   ।
तथा च लक्षणं परिवृत्तेः--- 
"अर्थानां यो विनमयः परिवृत्तिस्तु सा मता "   । । टीका ३.१५७  । ।
इति   ।
परिवर्तनं च सावन्तरावकाशे वस्त्वन्तरस्यावस्थानम्  ।
असौ परिवृत्तिरलङ्कारोऽभिधीयते   ।
सा च बहुप्रकारा---एकस्यैव विषयिणा समुचितविषयावकाशे विषयान्तरं परिवर्तते   ।
यथा--- 
स्वल्पं जल्प बृहस्पते सुरगुरो नैषा सभा विज्रिणः   । । टीका ३.१५८  । ।
क्वचिदेकस्यैव क्रमेण समुच्चितधर्मगोचरे धर्मान्तरं परिवर्तते   ।
यथा--- 
विसृष्टरागादधरान्निवर्तितः स्तनाङ्गरागारुणिताच्च कन्दुकात् ।
कुशाङ्कुरादानपिक्षताङ्गुलिः कृतोऽक्षसूत्रप्रणयी तया करः   । । टीका ३.१५९  । ।
अत्र गौर्याः करकललक्षणो धर्मः परिवर्तितः क्वचिदेकस्यैव धर्मिणः सुचितस्वसंवादिधर्मावकाशे धर्मान्तरं परिवर्तते   ।
यथा--- 
किमित्यपास्याभरणानि यौवने   ।
त्वया धृतं वार्धकशोभि वल्कलम्  । । टीका ३.१६०  । ।
क्वचिद्वहूनामपि धर्मिणां परिस्पर्धिना पूर्वोक्ताः सर्वेऽपि परिवर्तन्ते   ।
तथा च लक्षणकारेणात्रैवोदाहरणं दर्शितम्  ।
यथा--- 
शस्त्रप्रहारं ददता भुजेन तव भूभुजा   ।
चिरार्जितं हृतं तेषां यशः कुमुदपाण्डुरम्  । । टीका ३.१६१  । ।
तदेवं परिवृत्तेरलङ्करणत्वं (न) युक्तमित्याह---
_________________________________________________________________

विनिवर्तनमेकस्य यत्तदन्यस्य वर्तनम्  ।
तदलङ्करणं न स्यात्पूर्ववत्परिवर्तनात् । । सूत्र ३.४३  । ।
विनिवर्तनमित्यादि---"यदेकस्य" पदार्थस्य "विनिवर्तनं" अपाकरणं "तदन्यस्य" तद्व्यतिरिक्तस्य परस्य, "वर्तनं" तदुपनिबन्धनं तदलङ्करणं न भवति   ।
कस्मातुभयोः "परिवर्तमानत्वात्" मुख्येनाभिधीयमानत्वात् ।
कथं "पूर्ववत्" यथापूर्वं प्रत्येकं प्राधान्यान्नियमानिश्चितेश्च (यथा) न किञ्चित्कस्यचिदलङ्करणं, तद्वदिहापि विचारितम्  ।
न च तावन्मात्ररूपतया तयोः परस्परविभूषण (विभूष्य) भावः, (तथा सति) प्राधान्यनिवर्तनप्रसङ्गात् ।
रूपान्तरानिरोधेषु पुनः साम्यसद्भावे भवत्युपमितिरेषा चालङ्कृतिः समुच्चितोपमावत्पूर्ववदेव   ।
यथा--- 
सदयं बुभजे महाभुजः सहसोद्वेगमियं व्रजेदिति   ।
अचिरोपनतां स मेदिनीं नवपाणिग्रहणां वधूमिव   । । टीका ३.१६२  । ।
अत्र समतया (ध्रियमाणः) सानुरागः पृथिवी (वधूभोग) यत्नः पार्थिवस्य प्रतीयते, द्वयोरपि वर्ण्यमानत्वात्, तथा परिवृत्तावपि साम्यप्रतितेरुपमैव   ।
यथा--- 
अयं रणश्चारणजीवितान्तकृत्ननन्द (तुश्चैव) नरस्य सैनिकाः   ।
इह व्रतो शक्तिशिरोभिरादरात्नवासिधारा न खलूत्पलस्त्रजः   । । टीका ३.१६३  । ।
साम्यप्रतिभासमात्रं (अत्र) मनोहारितायाः कारणमित्यलङ्करणम्  ।
यस्मादेवंविधे विषये विच्छित्तिविधानस्य संनियत (साम्यं) प्रतीयमानमलङ्करणमुपनिबध्नन्ति, न पुनरभिधीयमानमेव   ।
प्रतीयमानत्वं परिवृत्तेरपि दृश्यते   ।
यथा--- 
निर्दिष्टां कुलपतिना स पर्णशाला- मध्यास्य प्रयतपरिग्रहद्वितीयः   ।
तच्छिष्याध्ययननिवेदितावसानां संविष्टः कुशशयने निशां निनाय   । । टीका ३.१६४  । ।
अत्र सर्वाण्यपि पदानि यथास्वमाक्षिप्तपरिवर्तनीयपदार्थान्तराण्युपनिबद्धानि, ततः प्रतीयमानत्वात्तद्विदाह्लादकारित्वमपि ( न च) संवादिनी परिवृत्तिः कथं अमुपपद्यमानत्वातन्यथा ? (सत्यं) युक्तमेतत् ।
न परिवृत्तेरत्यन्ताभावोऽस्माभिरभिधीयते, वर्णनीयत्वादलङ्कृतिर्न भवतीत्यस्माकमभिप्रायः   ।
न च प्रतीयमानतामात्रमलङ्करणसाधनम्, अलङ्कार्यवस्तुमात्रेऽपि तस्याः संभवात् ।
तथाचैतदेवोदाहरणम्  ।
न च यत्प्रतीयमानं तदलङ्करणं तद्विदाह्लादकारित्वातिति युज्यते वक्तुम्  ।
अलङ्कार्येऽपि तद्विदाह्लादकारित्वस्य दर्शनात् ।
वस्तुमात्रमलङ्कारो रसादयश्चेति भेदत्रितयानुपपत्तेश्च   ।
किं च परिवृत्तेरलङ्कारत्वे तदुपशोभायै भूषणान्तरं नोपयुज्यते, "किमित्यपास्याभरणानि" इत्यादौ   ।
यदि वा "वद प्रदोषे स्फुटचन्द्रतारका विभावरी यद्यरुणाय कल्पते" इति   ।
यदि वा भूषणेऽपि विभूषणान्तरमसन्तोषादुपनिबध्नन्तीत्यभिधीयते, तदपि न युक्तियुक्तम्  ।
यस्मादन्यस्मिन्विभूष्ये संभवति यत्र भूषणोपनिबन्धः, तत्र भूषणान्तरमसन्तोषादुपपद्यते, न पुनरन्यस्मिन्  ।
नेयं पूर्वोक्तया नीत्या प्रत्येकमेव परस्परं द्वयोरपि भूषणभावे प्रत्यारखाते परिवृत्तेर्विभूषा संभवति, यत्र भूषणत्वमेवावशिष्यते   ।
तस्मादुपशोभार्थमुपमाख्यमलङ्करणमुपनिबद्धम्  ।
तथा चायमत्र वाक्यार्थः---यौवनोद्भेदसमयसमुचिताभरणापसारणपूर्वकं वार्धकोपपन्नचीरपरिधानग्रहणं प्रकटशशाङ्कतारकया (विभावर्या प्रदोषेऽरुणसमागमकल्पमिति) किमपि काव्यस्फुरितभूतं तद्विदाह्लादकारित्वमुन्मीलयति   ।
तदयमत्र परमार्थः---लक्षणोल्लिखितरेखया विभूषणविन्यासो विधातव्यः   ।
प्रतिभाप्रतिभासमानभणितिवक्रताप्रकारवैचित्र्येणापि यथा--- 
सिविणविव्खेण...(?)   । । टीका ३.१६५  । ।
क्रिययैव विशिष्टस्य तदर्थस्योपदर्शनात् ।
ज्ञेया निदर्शनैवासौ यथेववतिभिर्विना   । । टीका ३.१६६  । ।
इति (लक्षिता) निदर्शनाप्युपमितिरेव   ।
अयं मन्दद्युतिर्भास्वानस्तं प्रति यियासति   ।
उदयः पतनायेति श्रीमतो बोधयन्नरान्  । । टीका ३.१६७  । ।
अत्र तथैवेति कविप्रतिभार्पिततात्पर्यान्तरनिश्चयलक्षणस्य वस्तुनः तदिवेति तदेवेति वा सादृश्यस्य प्रतिपादकं विना तत्प्रतिपादनप्रगल्भवाक्य प्रयोगमाहात्म्यादुत्प्रेक्षायाः प्रतीयमानत्वात् ।
यथा--- पवाण चल विज्जु च दुलिं राइआसु खनान्ति मे ऽसो उवाण उरुलिसव्दयमि हिलिआसुक जिल्लै विरहए   ।
(?)   । । टीका ३.१६८  । ।
अत्र गर्जितशब्दं श्रुत्वा महिलासु कासुचित्...चलविद्युद्भाविका (ल) रात्रिषु मेघान्विलोकयन्तीति....महिलानामभिप्रायनिश्चयस्यागोचरत्वात्वाक्यार्थस्यान्यथानुपपत्तेश्च पूर्वोक्तमनुसर्तव्यम्  ।
तमिन्दुरर्धोदितबिम्बशोभा .........शोऽपि   ।
मन्दप्रभालङ्घितकामपाल- ललाटपट्टश्रियमाचकर्ष   । । टीका ३.१६९  । ।
अत्रार्धोदितेन्दुबिम्बशोभायाः सादृश्योल्लङ्घितकामपालललाटपट्टश्रियः.....तदप्यतिरिक्तवृत्तिधम्यर्न्तरेण चमत्कारकारणमन्यथा न किञ्चनापि उपपद्यते   ।
नानार्थमुपमायाः क्रियापदमेवंविधप्रतिपादकतां प्राप्नोति   ।
ततश्च गतार्थत्वाभिधायिनः शब्दस्याप्रयोगः साक्षाद्विलोचनरथवृत्तिर्न भवतीत्युपचारपारंपर्येण तद्विशेषणतां प्राप्यते   ।
तथा च धर्मधर्मिभावलक्षणायाः प्रत्यासत्तेः प्रथमं स्वाभिधेयलक्षणलक्षणाया गुणमात्रेणैव ततश्च सादृश्यनिबन्धनायाः प्रत्यासत्तेरेव तत्सदृशे विलोचनच्छायातिशयवृत्तिमासादयति   ।
तद्विशेषणत्वादेव समासेऽस्मिन्नीलोत्पलशब्दस्य पूर्वनिपातः सप्तमीविशेषणे बहुव्रीहाविति   ।
इन्दुमुखीत्यत्र इन्दुरिव मुखं यस्याः सा तथोक्ता   ।
सकललोकविलोक्यमानाखिलमृगाङ्कमण्डलसंस्थानसादृश्ये निमित्तभावे पूर्वोक्तयैव (नीत्या) इन्दुशब्दस्यैव विशेषणत्वमिति पूर्ववदेव समासोपपत्तिः   ।
यदि वा इन्दुमुखमिव मुखं यस्याः सा तथोक्तेत्यत्र इन्दुशब्दस्तदेकदेशे मुखे विशेषणं (भवति) यथा ग्रामो दग्ध इति   ।
शिष्टं पूर्वोक्तमेवानुसन्धेयम्  ।
"पुरुषव्याघ्रः" इत्यत्र साधारणधर्मोऽपि प्रतीयते   ।
संबन्धं विनोपमानोपमेयभावस्यानुपपत्तेः; पदाभिसंबन्धसामर्थ्यात्तस्यावगतौ गतार्थत्वात्सामान्यशब्दस्याप्रयोगः   ।
तदिदमुक्तं "उपमितं व्याघ्रादिभिः सामान्याप्रयोगे" इति   ।
इन्दुरिव कान्तं मुखं यस्याः सा इन्दुकान्तमुखीत्यत्र सामान्यशब्दस्य श्रूयमाणतया युक्तिरभिधीयते   ।
"इन्दुरिव कान्तमिन्दुकान्तम्" इति "उपमानानि सामान्यवचनैः" इत्यनेन समासे विहिते पश्चादिन्दुकान्तं मुखं यस्याः सा तथोक्तेति   ।
सामान्यशब्दस्य वृत्तिवाक्ययोर्द्वयोरपि उपपद्यमानत्वान्न केनचिन्न्यायेन श्रूयमाणता विचारयितुं पार्यते, यतस्तेनैव सह पदान्तरं समस्यते, न पुनरन्येनेति कुतस्तस्य श्रूयमाणवृत्तेः प्रतीयमानता कल्पेत ?   ।
तदेवं विवक्षावशात्क्वचिद्गम्यमानता, क्वचित्प्रयुज्यमानत्वम्  ।
एवमादीनां सादृश्यनिबन्धनोभयविषय (सामान्य) संबन्धाभिधायिनां गम्यमानत्वाद प्रयुज्यमानत्वम्  ।
अर्थप्रत्यायनार्थं हि शब्दस्य प्रयोगः क्रियते   ।
स चेत्कविकौशलकल्पितात्प्राकारान्तरात्प्रतिपन्नः ततः किं शब्दप्रयोगेण ?   ।
तथाच यत्र अन्यूनातिरिक्तच्छायाविशेषमर्थतः शब्दतश्चोपमानोपमेययोः साम्यसमर्पण सामर्थ्य सुभगप्रसादसुन्दरमुपनिबन्धबन्धुरं वाक्यं श्रुतिसमनन्तरमेव वर्णानुपूर्व्याः प्रतिभासवदर्थप्रतिपत्तिपूर्वकमलङ्कार प्रतीति मुत्पादयति, तत्र तदुपपादकानामिवादीनां गतार्थत्वादप्रयुक्तिः   ।
यथा-- 
महीभृतः पुत्रवतोऽपि   । । टीका ३.१७०  । ।
यत्राप्यलङ्कारान्तरभेदनिबन्धनमन्तरेण पदार्थपरिवर्तनादौ कविकौशलोल्लासितातिरिक्तसाम्यसमन्वय माहात्म्यादुपमानोपमेयभावावगतिरुद्भिद्यते, तत्राप्यभिधानप्रकारवैचित्र्यवशादलङ्करणविच्छित्तिरेव तद्विदां तत्प्रतीतिकारिणाञ्चमत्कृतिकारितामावहतीति प्रतीयमानत्वमलङ्कारस्य  ।
तदभिधायिनामिवादीनामप्रयोगो यथा--- 
महासिदधारा न खलूत्पलस्त्रजः   । । टीका ३.१७१  । ।
 ।इति  
यत्र पुनर्वाच्यमलं (करणं), तत्रेवादिकं प्रतिपादनवैचित्र्यात्बहुप्रकारं प्रयोगमर्हति   ।
तथाच पदार्थविषयायामुपमायां वाक्यैकदेशवर्तिनोरुपमानोपमेययोः परस्परसाम्यवाच्के प्रयुक्ते, तस्मिन्नेव वाक्ये स्तनान्तरवर्तिनोरुपमानोपमेययोः सादृश्यसंबन्धाभिधायी पुनरिवादिः प्रयुज्यते   ।
(यद्यपि) प्रतियुगलमुपमानोपमेयभावस्य परिसमाप्तिः, तथापि वाक्यार्थनिष्पत्तावुपमानोपमेयभावस्य संभवे प्रथमाभिहितैव युक्तिरनुसर्तव्या   ।
यथा--- 
ततः प्रतस्थे कौबेरीं भास्वानिव रघुर्दिशम्  ।
शरैरुस्त्रैरिवोदीच्यानुद्धरिष्यन्रसानिव   । । टीका ३.१७२  । ।
क्वचित्पदार्थोपमायामेव वाक्यैकदेशव्यवस्थितयोरुपमानोपमेययोः सादृश्यसमन्वयः वाचिकः   ।
वाचकयुक्ते तस्मिन्नेव वाक्ये तयोरेकतरस्य धर्म्यन्तरेण सह धर्मान्तरं (र) सादृश्यनिबन्धनत्वातुपमानोपमेयभावः संभवति   ।
पूर्वोक्तया नीत्या तदभिधायी पुनरिवादिः प्रयुज्यते   ।
यथा--- 
निर्याय विद्याथ दिनादिरम्या- द्विम्बादिवार्कस्य मुखन्महर्षेः   ।
पार्थाननं वह्निकणावदाता दीप्तिः स्फुरत्पद्ममिवाभिपेदे   । । टीका ३.१७३  । ।
क्वचित्पदार्थोपमायामुपमेयानामुपमानानां च समसंख्याकानां सूहद्वये प्रथमं विवक्षितसमूहसंख्याभेदसमाहि (त) द्वित्वमेव समाश्रित्य परस्परसाम्यसमन्वयादुपमानोपमेयभावमभिधातुमेकस्मिन्वाचके प्रयुक्ते समुदायधर्माणां समुदायपूर्वकत्वात्तु पश्चादेतेषां प्रत्येकं स्वसंबन्धिनं प्रति साधारणधर्मसंबन्धसामर्थ्यादुपमानोपमेयभावः पर्यवस्यति   ।
यथा--- 
"चुम्बन्कपोलम्"   । । टीका ३.१७४  । ।
इत्यादौ   ।
अत्र स्पर्शोल्लसदिति क्रियाविशेषणं चेति द्वाभ्यां प्रकाराभ्यामुभयनिष्ठतयान्योन्यं (साधारणधर्मसंबन्धादुपमानोपमेयभावः)   ।
क्वचित्पदार्थोपमायां एकस्य वस्तुनः बहुविधपदार्थविशेषणविशिष्टतया मुख्यभावेन वर्ण्यमानवृत्तेरुपमेयत्वे तावन्मात्रविशेषणैः स्वैर्विशिष्टं पदार्थान्तरमुपमानतां यदा प्राप्नोति, तदा तयोरुभयोरपि तथाविधयैव परस्परसाम्यधर्मतयान्वयातुपमानोपमेयभावः   ।
तदभिधानार्थमिवादिरेव प्रियुज्यमानतामर्हति   ।
तद्विशेषणानां परस्परसाम्यसंबन्धाभिधाने पूर्वोक्तैव युक्तिरनुसन्धेया   ।
यथा--- 
"पाण्ड्योऽयम्" इत्यादौ   । । टीका ३.१७५  । ।
तदेवंवि(ध)पक्षे अभिधाप्रिकारवैचित्र्यात्वाचकशक्तिवैचित्र्याच्च सर्वमेतदुपपद्यते   ।
उपमादोषणां तु लक्षणस्येव सुघटितत्वात्दूरोत्सारितत्वेन नेयार्थादिवदपरिगणनम्  ।
(विवक्षाविषयो धर्मश्चेतोहारी यदोच्यते   ।
तदा दोषा भवन्त्येते दूरोत्सारितवृत्तयः)   । । टीका ३.१७६  । ।
इत्यन्तरश्लोकः   ।

#<परिवृत्तिर्विनिमयो योऽर्थानां स्यात्समासमैः   । । कारिका ११३  । ।>#

परिवृत्तिरलङ्कारः  । उदाहरणं ----
     {लतानामेतासामुदितकुसुमानां मरुदयं
          मतं लास्यं दत्त्वा श्रयति भृशमामोदमसमं  ।
     लतास्त्वध्वन्यानामहह दृशमादय सहसा
          ददत्याधिव्याधिभ्रमिरुदितमोहव्यतिकरं  । ।४९८ । ।}

                    %<(ङोविन्दठक्कुरऽस्काव्यप्रदीप)>%

अत्र प्रथमेर्घे समेन समस्य द्वितीये उत्तमेने न्यूनस्य  ।
     {नानाविधप्रहरणैर्नृप संप्रहारे
          स्वीकृत्य दारुणनिनादवतः प्रहारान् ।
     दृप्तारिवीरविसरेण वसुंधरेयं
          निर्विप्रलम्भपरिरम्भविधिर्वितीर्णा  । ।४९९ । ।}

                    %<(ङोविन्दठक्कुरऽस्काव्यप्रदीप)>%

अत्र न्यूनेनोत्तमस्य  । ।११३ । ।
10. Mammata: Kavyaprakasa [Karikavali]

#<परिवृत्तिर्विनिमयो योऽर्थानां स्यात्समासमैः   । । कारिका ११३  । ।>#

11. Vamanacarya Ramabhatta Jhalakikar’s Balabodhini commentary

#<परिवृत्तिर्विनिमयो योऽर्थानां स्यात्समासमैः  । ।११३ । ।>#

परिवृत्तिरलंकारः  ।
उदाहरणम्-- लतानामेतासामुदितकुसुमानां मरुदयं मतं लास्यं दत्वा श्रयति भृशमामोदमसमं  ।
लतास्त्वध्वन्यानामहह दृशमादाय सहसा ददत्याधिव्याधिभ्रमिरुदितमोहव्यतिकरं  । । ४९८  । ।
अत्र प्रथमेऽर्धे समेन समस्य द्वितीये, उत्तमेन न्यूनस्य  ।
नानाविधप्रहरणैर्नृप संप्रहारे स्वीकृत्य दारुणनिनादवतः प्रहारान् ।
दृपातारिवीरविसरेण वसुंधरेयं निर्विप्रलम्भपरिरम्भविधिर्वितीर्णा  । । ४९९  । ।
अत्र न्यूनेनोत्तमस्य  । ।
(सू- १७३)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

"तदवगाहने हि तदेकयोनयोऽर्थाः पृथक्पृथक्प्रथन्ते" इत्येके   ।
"तत्रत्यानामर्थानां छायया परिवृत्तिः फलम्" इत्यपरे  ।
17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

#<समन्यूनाधिकानां समाधिकन्यूनैः विनिमयः परिवृत्तिः  । । ऱुआस्स्_६१  । ।>#

19. Jayaratha’s Vimarsini ((1150-1200 AD)

20. Vidyacakravartin’s Samjivani

#<समन्यूनाधिकानां समाधिकन्यूनैः विनिमयः परिवृत्तिः  । । ऱुआस्स्_६१  । ।>#

समस्य समेन सह विनिमयः एका परिवृत्तिः  ।
न्यूनस्याधिकेन द्वितीया  ।
अधिकस्य न्यूनेन तृतीया  ।
व्याचष्टे-विनिमयोऽत्रेति  ।
सङ्गतिमाह-क्रमप्रतिभासेति  ।
उरो दत्वेति-हिरण्याक्षवधाद्येषु युद्धेषु उरो दत्वा दैत्यानां यशो गृहीतं  ।
योजयति-अत्र उर इति  ।
किमितीति-अरुणायन कल्यते इत्यर्थः  ।
योजयति-अत्रोत्कृष्टेति  ।
तस्यहीति  ।
प्रवयस्त्वात्स्वर्गमुपेयुषो न शोच्यं किञ्चित् ।
योजयति-अत्र कलेवरेणेति  ।
द्वैरूप्येणादाहरति-तत्वेति  ।
दर्शनप्राणयोःसमता  ।
मनोऽपेक्षया रणारणकस्य न्यूनता  ।
योजयति-अत्राद्य इति  ।
"परिवृत्तिर्विनिमयस्त्रिधा सेयं समादिभिः  । ।
21. Jayadeva [alias Piyusavarsa]: Candraloka (1200 AD)

परिवृत्तिर्विनिमयो न्यूनाभ्यधिकयोर्मिथः   ।
जग्राहैकं शरं मुक्त्वा कटाक्षान्शत्रुयोषिताम्  । । ५.९३  । ।
22. Visvanatha kaviraja: Sahityadarpana ) (1384 AD)

#<परिवृत्तिविंनिमयः समन्यूनाधिकैर्भवेत् । । सूत्र १०.८०  । ।>#

क्रमेणोदाहरणम्--
"दत्त्वा कटाक्षमेणाक्षी जग्रह हृदयं मम  ।
मया तु हृदयं दत्त्वा गृहीतो मदनज्वरः"  । ।
अत्र प्रथमेर्ऽधे समेन, द्वितीयेर्ऽधे न्यूनेन  ।
"तस्य च प्रवयसो जटायुषः स्वर्गिणः किमिव शोच्यतेऽधुना  ।
येन जर्जरकलेवरव्ययात्क्रीतमिन्दुकिरणोज्ज्वलं यशः"  । ।
अत्रादिक्येन  ।
23. Mahesvarabhatta’s Vijnapriya and 24. Anantadasa’s Locana (1400)

#<परिवृत्तिविंनिमयः समन्यूनाधिकैर्भवेत् । । साहित्यदर्पण १०.८०  । ।>#

     ************* टीका *************
     #<विज्ञप्रियाः>#

     (वि, ट) परिवृत्त्यलङ्कारमाह---परिवृत्तिरिति  ।
     समाभ्यां न्यूनाधिकाभ्यां च विनिमय इत्यर्थः  ।
     न्यूनाधिकविनिमयश्च न्यूनं दत्त्वाधिकग्रहणमधिकं दत्त्वा न्यूनग्रहणमिति द्विधा  ।
     ********** टीका संपूर्णा **********
क्रमेणोदाहरणम्--
"दत्त्वा कटाक्षमेणाक्षी जग्रह हृदयं मम  ।
मया तु हृदयं दत्त्वा गृहीतो मदनज्वरः"  । ।
     ************* टीका *************
     #<विज्ञप्रियाः>#

     (वि, ठ) तत्र समाभ्यामधिकं दत्त्वा न्यूनग्रहणाच्च विनिमये एकमुदाहरणमाह---दत्त्वा कटाक्षमिति  ।
     स्पष्टं  ।
     ********** टीका संपूर्णा **********
अत्र प्रथमेर्ऽधे समेन, द्वितीयेर्ऽधे न्यूनेन  ।
"तस्य च प्रवयसो जटायुषः स्वर्गिणः किमिव शोच्यतेऽधुना  ।
येन जर्जरकलेवरव्ययात्क्रीतमिन्दुकिरणोज्ज्वलं यशः"  । ।
     ************* टीका *************
     #<विज्ञप्रियाः>#

     (वि, ड) न्यूनं दत्त्वा अधिकग्रहणमाह---तस्य चेति  ।
     रामस्योक्तिरियं  ।
     प्रवयसोऽतिवृद्धस्य  ।
     शोच्यते  ।
     नैव क्रिमपि शोचनीयं  ।
     येन जर्जरस्य जराजीर्णस्य कलेवरस्य शरीरस्य व्ययादिन्दुकिरणोज्ज्वलं चन्द्रकिरणवत्शुभ्रं यशः क्रीतं  ।
     अत्र जर्जरस्य शरीरस्य दानेन उज्ज्वलस्य यशासः क्रयः  ।
     अतोत्र आधिक्यं  ।
25. Visvesvara Kavicandra: Camatkaracandrika (1400)

#<व्यत्ययो वस्तुनोन्यस्तु यो वा विनिमयो मिथः  ।
परिवृत्तिरियं प्रोक्ता मुख्या गौणीति सा द्विधा  । । ७.२४  । ।>#

व्यत्ययवती मुख्या यथा
सुजनमयति लक्ष्णीर्दुर्जनानुज्झति श्रीः व्रजति लयमधर्मो वर्धते धर्ममार्गः  ।
अवितरि मणिगर्भामच्युतस्यावतारे श्रितबुधपरिचर्ये सिङ्गभूपालवर्ये  । । ७.*४४  । ।
अत्र नायकराज्ये सुजनदुर्जनयोर्लक्ष्मीपरिवृत्तिः  ।
धर्माधर्मयोर्लयपरिवृत्तिश्च मुख्यत एव प्रतींयत इति व्यत्यवती मुख्या नाम परिवृत्तिरियं  ।
व्यत्ययवती गौणी यथा
श्री सिङ्गभूपयशसा यद्पाकृतमिन्दुमालिन्यं  ।
भवति हि तदेव लक्ष्यं विमतक्षितिपालवदनकमलेषु  । । ७.*४५  । ।
अत्र नायकयशसापाकृतस्य चन्द्रकलङ्कस्य विरोधिनरनाथवदनेषु लक्ष्यमाणत्वं तदिदमनुपपद्यमानतया न मुख्यमिति गौणीयं व्यत्ययवती परिवृत्तिः  ।
मुख्या विनिमया यथा
श्री सिङ्गक्षितिपालजैत्रपटहध्वानानु सन्धायिनो धावन्तो निजरूपगोपनकृते प्रत्यर्थिपृथ्वीभुजः  ।
दत्त्वा व्याधकुलाय मण्डनभरं केयूरहारादिकं गुञ्जाबीजविभूषणानि विनयात्क्रीणन्ति हीनान्यपि  । । ७.*४६  । ।
अत्र मणिगुञ्जाविभूषणयोर्विनिमययोः मुख्यतयैव संभवतीति विनिमयवतीयं मुख्या नाम परिवृत्तिः  ।
सैव गौणी यथा
वक्रेतराभिव्यवहारदक्षा श्री सिङ्गभूपाल तवासिधारा  ।
प्रदाय कम्पं रिपुभूपतीनां सप्ताङ्गराज्यश्रियमाददति  । । ७.*४७  । ।
अत्र नायकखड्गे रिपुभूपतींनां स्वकम्पप्रदानं तेभ्यः सप्ताङ्गराज्यश्रियामादानं च मुख्या वृत्त्या न संभवतीति गौणविनिमया नाम परिवृत्तिः  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

#<समविसदृशाभ्यां परिवर्तनं परिवृत्तिः  । । सूत्र ४,३.१६  । ।>#

समेन विसदृशेन वार्थेन अर्थस्य परिवर्तनं परिवृत्तिः  । यथा ----
     %<आदाय कर्णकिसलयमियमस्मै चरणमरुणमर्पयति  ।
     उभयोस्सदृशविनिमयादन्योन्यमवञ्चितं मन्ये  । ।>%

यथा वा ----
     %<विहाय साहारमहार्यनिश्चया विलोलदृष्टिः प्रविलुप्तचन्दना  ।
     बबन्ध बालारुणवभ्रु वल्कलं पयोधरोत्सेधविशीर्णसंहति  । ।>%

 । ।१६ । ।
30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

३१. परिवृत्तिम्
॥ कारिका २८० ॥
समासमाभ्यां नियमं परिवृत्तिरुदीर्यते ॥
अर्थयोरर्थानां वा समेनासमेन वा विनिमयं परिवृत्तिम् । समेन, यथा—

हारादिभिं सन्त्रुटितैर्निजाङ्गाद्
विभूषयामास पतङ्गपुत्रीम् ।
तस्यां सरोजादिभिरात्मनोऽङ्गं
राधालिवर्गो जलकेलिकाले ॥८.१२२॥
यथा वा—

एका ददुर्नूपुरनादशोभाम्
अन्यां प्रयाणक्रममन्थरत्वम् ।
आभीरबालाकलहंसबाला
समूहयों किञ्चन सख्यमासीत॥८.१२३॥
एका ददुरित्यादि । अत्र “व्यनीयत प्रत्युपदेशलुब्धैम्” इत्यादि कुमारसम्भवपद्यमुपजीव्यत्वेन गृहीतमिति प्रतिभाति ॥
असमेन यथा—

मनोरागं दत्त्वा चरणदलरागो मृगदृशस्
त्वयादत्तो वक्षम्स्थलमलति यं कौस्तुभ इव ।
रसं दत्त्वा नीता त्वदधरपुटेनेक्षणमसौ
समं त्वद्वैदग्ध्यं तदवयववैदग्ध्यमपि च ॥८.१२४॥
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

40. Bharata – nATyashAstra

41. Bhatti – rAvaNavadham

परिवृत्तिः
१०.६६१ अधिजलधि तमः क्षिपन्हिमांशुः परिददृशेऽथ दृशां कृताऽवकाशः
१०.६६२ विदधदिव जगत्पुनः प्रलीनम्. भवति महान्हि पराऽर्थ एव सर्वः. 
